
НАВУКОВА-ДАСЛЕДЧАЯ 
ДЗЕЙНАСЦЬ ВЫКЛАДЧЫКАЎ
На факультэце працуе калектыў 

высокакваліфікаваных вопытных 
выкладчыкаў, у тым ліку 1 доктар навук, 
9 кандыдатаў навук, 2 дацэнты без 
вучонай ступені. За апошнія 5 гадоў на 
факультэце падрыхтавана доктарская 
д ы с е р т а ц ы я  Б . А .  Г а л я ш э в і ч а 
(“Эўрыстычныя асновы музычнай 
адукацыі школьнікаў”), вучонае званне 
дацэнта прысвоена Г.Ш. Квасціані. 
Умацаванню навуковага патэнцыялу 
факультэта паслужыць завяршэнне 
дысертацыйных даследаванняў 
с т а р ш ы м і  в ы к л а д ч ы к а м і 
Д.А. Доўгалем, Ю.П. Чаркасавай, 
Т.В. Чаўро, Т.П. Чыкіндзінай.

В ы к л а д ч ы к і  ф а к у л ь т э т а 
ўдзельнічаюць у  падрыхтоўцы 
н а в у к о в ы х  к а д р а ў  в ы ш э й ш а й 
кваліфікацыі, выступаючы ў якасці 
афіцыйных апанентаў дысертацыйных 
работ. Так, у 2014 годзе доктар 
педагагічных навук Б.А. Галяшэвіч 
выступіў апанентам доктарскай 
дысертацыі А.С. Паляковай; у 2016 
– дацэнт А.А. Папейка апаніраваў на 
абароне кандыдацкай дысертацыі 
А.І. Кавалевіч. У гэтым жа годзе 
МДУ імя А.А. Куляшова выступіў у 
якасці апаніруючай арганізацыі па 
дысертацыі Г.А. Астроўскай (эксперт 
– дацэнт С.П. Чумакова). У дадзены 
момант пад кіраўніцтвам прафесара 
Б.А. Галяшэвіча і дацэнта В.П. Рэвы 
вядзецца падрыхтоўка кандыдацкіх 
дысертацыйных даследаванняў.

Выкладчыкі факультэта рэгулярна 
падаюць заяўкі на ўдзел у конкурсах 
н а  ф і н а н с а в а н н е  н а в у к о в ы х 
даследаванняў. Праект “Навукова-
м е т а д ы ч н а е  з а б е с п я ч э н н е 
падрыхтоўкі студэнтаў педагагічных 
спецыяльнасцей да працы з адоранымі 
вучнямі па дысцыпліне “Беларуская 
мова” на розных ступенях агульнай 
сярэдняй адукацыі” пад кіраўніцтвам 
старшага выкладчыка кафедры 
беларускай і рускай моў Д.А. Доўгаля 
ў 2017 годзе атрымаў грант МДУ 
імя А.А. Куляшова, што дазволіла 
падрыхтаваць да выдання некалькі 
дапаможнікаў, у тым ліку з грыфам 

Нацыянальнага інстытута адукацыі. 
Дацэнт В.П. Рэва ў складзе часовага 
навуковага калектыву прымае ўдзел 
у рэалізацыі праекта “Распрацоўка 
зместу і  навукова-метадычнага 
з а б е с п я ч э н н я  п а д р ы х т о ў к і 
педагагічных кадраў да рэалізацыі 
кампетэнтнаснага падыходу ў 
агульнай сярэдняй адукацыі” (БДПУ 
імя М. Танка, 2015–2017 гг.).

У  2015–2017 гг .  выкладчыкі 
ф а к у л ь т э т а  п а д р ы х т а в а л і  1 8 8 
дакладаў,  з  як імі  выступілі  на 
разнастайных навуковых форумах. 
З а  г э т ы  ч а с  н а  м і ж н а р о д н ы х 
м е р а п р ы е м с т в а х  з р о б л е н а 
27 дакладаў, на замежных – 24. 
Найбольшую колькасць дакладаў 
(індывідуальна або ў суаўтарстве) 
падрыхтавалі загадчык кафедры 
педагогікі і методыкі пачатковага 
навучання (ПіМПН) С.П. Чумакова, 
д а ц э н т ы  г э т а й  ж а  к а ф е д р ы 
Т.А. Старавойтава і Г.С. Паддубская, 

дацэнты кафедры беларускай і 
рускай моў (БіРМ) Л.І. Шапавалава і 
А.А. Свірыдзенка, дацэнт В.П. Рэва, 
прафесар Б.А. Галяшэвіч (кафедра 
музычнага выхавання і харэаграфіі 
(МіВХ)). Вынікі навуковых пошукаў 
знаходзяць прымяненне ў вучэбным 
п р а ц э с е  ў с т а н о ў  в ы ш э й ш а й  і 
агульнай сярэдняй адукацыі, пра 
што сведчаць 28 актаў аб практычным 
выкарыстанні вынікаў даследавання, 
падрыхтаваныя за апошнія 3 гады. 

Н а в у к о в а - п е д а г а г і ч н а я 
дзейнасць выкладчыкаў факультэта 
адзначана шматлікімі ўзнагародамі. 
Т.А. Старавойтава ўганаравана 
нагрудным знакам Міністэрства 
адукацыі “Выдатнік  адукацыі” (2012 г.). 
Д.А. Доўгаль – лаўрэат Спецыяльнага 
ф о н д а  П р э з і д э н т а  Р э с п у б л і к і 
Беларусь па сацыяльнай падтрымцы 
адораных вучняў і студэнтаў (2013 г.). 
Б.А.  Галяшэвіч узнагароджаны 
Ганаровай граматай Міністэрства 
адукацыі (2013 г.) і прэміяй МДУ 
імя А.А.  Куляшова за  высокія 
дасягненні ў навукова -адукацыйнай 
сферы (2015 г.). С.П. Чумакова, 
узнагароджаная Ганаровай граматай 
Магілёўскага аблвыканкама за 
шматгадовую плённую навукова-
-педагагічную працу (2014 г.), 
з’яўляецца пераможцай спаборніцтва 
“Лепшы па прафесіі” сярод устаноў 
адукацыі Ленінскага раёна г. Магілёва 
(2016 г.) .  Шэраг выкладчыкаў 
факультэта адзначаны Ганаровымі 
граматамі МДУ імя А.А. Куляшова.

НАВУКОВЫЯ 
МЕРАПРЫЕМСТВЫ

С а п р а ў д н ы м і  в і з і т о ў к а м і 
факультэта пачатковай і музычнай 
адукацыі з’яўляюцца традыцыйныя 
навукова-практычныя канферэнцыі 
–“Актуальныя праблемы педагогікі 
мастацтва (музыкі і харэаграфіі)” 
( л а д з і ц ц а  к а ф е д р а й  М В і Х )  і 
“Актуальныя праблемы методыкі 
пачатковага навучання і эстэтычнага 
в ы х а в а н н я  н а в у ч э н ц а ў ”  ( п л ё н 
сумеснай дзейнасці кафедраў ПіМПН 
і БіРМ). 

Яркімі падзеямі ў навуковым жыцці 
ўніверсітэта сталі 
метадалагічныя 
с е м і н а р ы 
п а  п ы т а н н я х 
тэорыі і эстэтыкі 
мастацтва, якія 
п р а в о д з я ц ц а 
к а ф е д р а й 
м у з ы ч н а г а 
в ы х а в а н н я  і 
х а р э а г р а ф і і 
з  у д з е л а м 
вядомых вучоных 
з  Б е л а р у с і , 
Расі і ,  Украіны, 
краін далёкага 
замежжа. Толькі 
з а  а п о ш н і я 
некалькі  гадоў 
а д б ы л і с я 
с у с т р э ч ы 
с т у д э н т а ў  і 
в ы к л а д ч ы к а ў 

факультэта з дактарамі педагагічных 
навук А.У. Торапавай і Э.Б. Абдуліным 
(Маскоўскі педагагічны дзяржаўны 
ў н і в е р с і т э т ) ,  п р а ф е с а р а м , 
з а с л у ж а н ы м  н а с т а ў н і к а м 
А.І. Гарамычкіным (Мелітопальскі 
дзяржаўны педагагічны ўніверсітэт 
імя Б. Хмяльніцкага). 

Актуальнасцю тэматыкі, практычнай 
с к і р а в а н а с ц ю  і  д а с к а н а л а й 
арганізацыяй вылучаюцца семінары 
кафедры педагогік і  і  методыкі 
пачатковага навучання, апошні з 
якіх, прысвечаны павышэнню якасці 
выхавання малодшых школьнікаў 
ва ўмовах сучаснага адукацыйнага 
асяроддзя, адбыўся ў красавіку 
2016 года. Новай арганізацыйнай 
формай навуковага супрацоўніцтва 
стане запланаваны кафедрай ПіМПН 
сумесна з калегамі з Яраслаўскага 
д з я р ж а ў н а г а  п е д а г а г і ч н а г а 
ўніверсітэта імя К.Д. Ушынскага 
н а  2 0 1 8  г о д  м і ж н а р о д н ы 

н а в у к о в а  - п р а к т ы ч н ы  в э б і н а р 
“Традыцыі і інавацыі ў падрыхтоўцы 
настаўніка пачатковых класаў”. 

ВЫДАВЕЦКАЯ ДЗЕЙНАСЦЬ
Выдавецкая дзейнасць – адзін з 

прыярытэтных кірункаў навуко ва-
даследчай і вучэбна-метадычнай 
работы на факультэце.

П л ё н а м  к р а п а т л і в а й  п р а ц ы 
навукоўцаў універсітэта стала 
в ы д а д з е н а я  ў  2 0 1 6  г о д з е 
манаграфія “Этналінгвістычнае і 
лексікаграфічнае апісанне гаворак 
магілёўска-смаленскага памежжа”, 
п а д р ы х т а в а н а я  к а л е к т ы в а м 
аўтараў,  у  тым ліку дацэнтамі 
кафедры беларускай і рускай моў 
Л.І. Шапавалавай і В.Б. Сузановіч 
(адказны рэдактар). Рыхтуецца 
д а  в ы д а н н я  м а н а г р а ф і ч н а е 
даследаванне прафесара кафедры 
музычнага выхавання і харэаграфіі 
Б.А.  Галяшэвіча,  прысвечанае 
педагагічным асновам музычных 
эўрыстык школьнікаў. 

Унікальны электронны дапаможнік 
па дысцыпліне “Аўтарская песня: 
моўныя асаблівасці жанра” выпусціў у 
2015–2016 гг. кандыдат філалагічных 
навук А.А. Папейка. Абедзве часткі 
гэтага выдання – і дапаможнік, і 
х р э с т а м а т ы я  –  д а п у ш ч а н ы 
Міністэрствам адукацыі Рэспублікі 
Беларусь у якасці электроннага 
вучэбнага дапаможніка для студэнтаў 
у с т а н о ў  в ы ш э й ш а й  а д у к а ц ы і 
па спецыяльнасці “Руская мова і 
літаратура”. Грыф вучэбна-ме та-

дычнага аб’яднання па педагагічнай 
адукацыі ў 2016 годзе атрымаў 
дапаможнік “Тэарэтычныя асновы 
выхавання малодшых школьнікаў” 
кандыдата педагагічных навук 
С.П. Чумаковай. 

Лексікаграфічная дзейнасць – 
традыцыйны кірунак навуковых 
д а с л е д а в а н н я ў  н а  к а ф е д р ы 
беларускай і рускай моў – прынесла 
ў 2017 годзе істотныя вынікі. У 
выдавецтве МДУ імя А.А. Куляшова 
пабачыў свет “Кароткі руска-беларус-
кі слоўнік грамадска-палітычнай 
т э р м і н а л о г і і ”  ( у к л а д а л ь н і к і 
К . М .  Б а н д а р э н к а ,  М . П .  Б у з у к 
і А.С. Лаўшук). Пад кіраўніцтвам 
д а ц э н т а  Л . І .  Ш а п а в а л а в а й 
падрыхтаваны да друку першы выпуск 
“Слоўніка гаворак магілёўска-сма-
ленскага памежжа”.

Працягваецца выданне твораў 
еўрапейскай клавірнай музыкі з 
а р х і ў н а г а  з б о р у  Р а с і й с к а й 
Н а ц ы я н а л ь н а й  б і б л і я т э к і , 
п а д р ы х т а в а н а е  д а ц э н т а м 
Г.М. Пісняком. У 2012–2017 гг. у 
выдавецтве МДУ імя А.А. Куляшова 
выйшлі 12 частак выдання.

У 2015–2017 гг. выкладчыкамі 
факультэта апублікавана 18 артыкулаў 
у перыядычных выданнях, уключаных 
ВАК у Пералік навуковых выданняў 
РБ для апублікавання вынікаў 
дысертацыйных даследаванняў (10 
з іх падрыхтавана супрацоўнікамі 
кафедры ПіМПН). За гэты ж тэрмін 
з’явіліся ў друку 7 артыкулаў у 
замежных выданнях, якія прызнаюцца 
ВАК Беларусі навуковымі выданнямі 
для публікацыі вынікаў дысертацыйных 
даследаванняў (аўтарам 6 артыкулаў 
з’яўляецца дацэнт В.П. Рэва). 
Увогуле за азначаны тэрмін на 
факультэце падрыхтавана больш за 
150 публікацый, агульны аб’ём якіх 
перавышае 3000 старонак.

Дацэнт кафедры педагогік і  і 
методыкі пачатковага навучання 
Т.А. Старавойтава плённа працуе 

ў рэдакцыйнай калегіі навукова-
ме тадычнага часопіса “Веснік 
М а г і л ё ў с к а г а  д з я р ж а ў н а г а 
ўніверсітэта імя А.А. Куляшова” 
(Серыя С. Псіхолага-педагагічныя 
навукі  (педагогіка,  псіхалогія, 
м е т о д ы к а ) ) .  П р а ф е с а р с к а -
выкладчыцкі склад факультэта прымае 
ўдзел у рэцэнзаванні навуковай 
і вучэбна-метадычнай прадукцыі 
выдавецтваў “Содействие”, “Белы 
вецер”, “Мастацкая літаратура” і інш.

Усе штатныя выкладчыкі факультэта 
стварылі асабістыя профілі ў Google 
Scholar. Найбольшую колькасць 
ц ы т а в а н н я ў  м а ю ц ь  д а ц э н т ы 
С . П .  Ч у м а к о в а ,  А . А .  П а п е й к а , 
Т.А. Старавойтава. Лідарамі сярод 
выкладчыкаў факультэта па цытаванні 
ў Science Index (РІНЦ) з’яўляюцца 
Т.А. Старавойтава, А.А. Папейка, 
Г.С. Паддубская, Б.А. Галяшэвіч, 
В.П. Рэва, Л.І. Шапавалава. 

НАВУКОВАЕ СУПРАЦОЎНІЦТВА
Выкладчыкі факультэта цесна 

супрацоўнічаюць з Магілёўскім 
дзяржаўным абласным інстытутам 
развіцця адукацыі. Дацэнты В.П. Рэва, 
Т.А. Старавойтава, С.П. Чумакова, 
старшыя выкладчыкі Д.А. Доўгаль, 
Ю.П. Чаркасава вядуць заняткі на 
курсах павышэння кваліфікацыі для 
настаўнікаў Магілёўшчыны. Штогод 
дэлегацыя факультэта бярэ ўдзел у 
канферэнцыі “Маладая навука”, якая 
праходзіць у Горацкім педагагічным 
каледжы.

Міжнароднае супрацоўніцтва 
н а  ф а к у л ь т э ц е 
р э а л і з у е ц ц а  ў 
р а м к а х  д а м о ў 
п а м і ж  М Д У  і м я 
А . А .  К у л я ш о в а 
і  К а м я н е ц -
П а д о л ь с к і м 
н а ц ы я н а л ь н ы м 
у н і в е р с і т э т а м 
і м я  І .  А г і е н к і , 
Мелітопальскім 
д з я р ж а ў н ы м 
п е д а г а г і ч н ы м 
універсітэтам імя 
Б. Хмяльніцкага, 
Я р а с л а ў с к і м 
д з я р ж а ў н ы м 
п е д а г а г і ч н ы м 
універсітэтам імя 
К.Д. Ушынскага. З 
2014 года кафедра 
м у з ы ч н а г а 
в ы х а в а н н я  і 
х а р э а г р а ф і і 
з ’ я ў л я е ц ц а 

першым у Беларусі філіялам кафедры 
ЮНЕСКА “Музычнае мастацтва і 
адукацыя на працягу жыцця” пры 
Маскоўскім педагагічным дзяржаўным 
універсітэце. Пастаянныя кантакты 
лучаць кафедру беларускай і рускай 
моў з каардынацыйным цэнтрам 
вывучэння праблем Расійска-
Беларуска-Украінскага памежжа – 
Навазыбкаўскім філіялам Бранскага 
дзяржаўнага ўніверсітэта імя акадэ мі-
ка І.Г. Пятроўскага, з кафедрай рускай 
мовы Смаленскага дзяржаўнага 
ўніверсітэта. Гэтыя сувязі дазваляюць 
выкладчыкам і студэнтам розных 
краін “абменьвацца” публікацыямі, 
удзельнічаць у сумесных навуковых і 
адукацыйных праектах.

СТУДЭНЦКАЯ НАВУКА
Студэнты ўсіх спецыяльнасцей 

дзённай і завочнай форм атрымання 
адукацыі маюць у вучэбным плане 
дысцыпліну “Асновы навукова-
дас ледчай работы”, у межах якой 
авалодваюць базавымі ведамі аб 
навуковых даследаваннях у галіне 
педагогікі, а таксама навыкамі іх 
правядзення. 

Студэнты і выпускнікі факультэта 
ш т о г о д  п р а д с т а ў л я ю ц ь  с в а е 
р а с п р а ц о ў к і  д л я  ў д з е л у  ў 
Рэспубліканскім конкурсе навуковых 
работ студэнтаў.  За апошнюю 
пяцігодку (2012–2016 гг.) чатырнаццаці 
работам была прысвоена другая 
або трэцяя катэгорыя. Найбольшую 
колькасць прызёраў падрыхтавалі 
дацэнты С.П. Чумакова (4 работы), 
Т.А. Старавойтава (3 даследаванні), 
А.А. Свірыдзенка (2 распрацоўкі).

С т у д э н т ы  с п е ц ы я л ь н а с ц і 
“Музычнае мастацтва, рытміка і 
харэаграфія” вынікова ўдзельнічаюць 
у  р а з н а с т а й н ы х  к о н к у р с а х 
п е д а г а г і ч н а г а  м а й с т э р с т в а . 
Лаўрэатам І прэміі VII Міжнароднага 
конкурсу “Настаўнік музыкі ХХІ 
стагоддзя” імя Д.Б. Кабалеўскага ў 
намінацыі “Правядзенне ўрока музыкі 

студэнтам” стала Юлія Мельнікава 
(г. Алматы, 2014 год). Дыпламантамі 
Міжнароднага конкурсу “Педагог-
музыкант у кантэксце сучаснай 
культуры” (Расійскі  дзяржаўны 
п е д а г а г і ч н ы  ў н і в е р с і т э т  і м я 
А.І. Герцэна, г. Санкт-Пецярбург) 
станавіліся Бялоцкая Дар’я (у 2015 
годзе), Старавойтаў Глеб і Саўкіна 
Ірына (у 2017 годзе). 

Р э г у л я р н ы м  с т а ў  у д з е л 

с т у д э н т а ў  в ы п у с к н ы х  к у р с а ў 
у  Р э с п у б л і к а н с к і м  к о н к у р с е 
“Творчасць маладых педагогаў”, 
абвешчаным рэдакцыяй навукова-
мета дычнага часопіса “Пачатковая 
школа”, і ў Міжнародным інтэрнэт-
кон курсе “Сучасныя адукацыйныя 
тэхналогіі ў творчасці настаўніка 
пачатковых класаў”, арганізаваным 
інфармацыйна-метадычным сайтам 
“Пачатковая школа” 1–4.by. У 2017 
годзе распрацоўка, падрыхтаваная 
студэнткай Кацярынай Мацяж, заняла 
першае месца па выніках адкрытага 
галасавання наведнікаў сайта 1–4.by у 
намінацыі “Урок у пачатковай школе”.

Н я г л е д з я ч ы  н а  з м я н ш э н н е 
ліку студэнтаў, можна адзначыць 
актывізацыю НДРС на факультэце: 
колькасць дакладаў, прачытаных 
студэнтамі на канферэнцыях, штогод 
павялічваецца (у 2015 годзе – 71, у 
2016 – 84, у першым паўгоддзі 2017 
года – 106). Станоўчую дынаміку 
мае і публікацыйная актыўнасць: 
к а л і  ў  2 0 1 6  г о д з е  с т у д э н т а м і 
ф а к у л ь т э т а  п а д р ы х т а в а н а  1 4 
публікацый, то ў першым паўгоддзі 
2017 года – ужо 16 (у тым ліку 14 
электронных). Гэтаму спрыяюць 
мерапрыемствы, якія праводзяцца 
кафедрамі для фарміравання ў 
студэнтаў навыкаў НДР: алімпіяда па 
педагогіцы (арганізатар – кафедра 
ПіМПН), алімпіяда па прафесійнай 
падрыхтоўцы студэнтаў (кафедра 
БіРМ), педагагічныя чытанні “Сучасны 
настаўнік: шляхі да прафесійнага 
поспеху” (арганізаваныя кафедрай 
ПіМПН для студэнтаў 1 курса), 
лекторый “Жывы голас музыкі” 
(кафедра МВіХ).  Усе кафедры 
ў д з е л ь н і ч а ю ц ь  у  п р а в я д з е н н і 
Рэгіянальнай навукова-практычнай 
канферэнцыі студэнтаў і аспірантаў 
ВНУ Магілёўскай вобласці “Маладая 
навука”.  У дадзены момант на 
факультэце створаны ўмовы для 
заснавання разнастайных відаў 
студэнцкіх навуковых таварыстваў, 
якія з’яўляюцца эфектыўнай формай 
развіцця даследчыцкіх здольнасцей 
будучых педагогаў. 

С п а д з я ё м с я ,  і м п у л ь с а м  д л я 
развіцця маладой навукі  стане 
тое, што з 2017/2018 навучальнага 
года выпускнікі факультэта маюць 
магчымасць працягваць вучобу ў 
магістратуры МДУ імя А.А. Куляшова 
па спецыяльнасці 1-08 80 02 “Тэорыя 
і практыка навучання і выхавання 
(кірунак – пачатковая адукацыя)”.

Умацаванне кадравага патэнцыялу, 
актывізацыя ўдзелу ў праектах з 
фінансаваннем даследаванняў, 
пашырэнне спектра навуковых 
пошукаў і павышэнне якасці навуковай 
прадукцыі, набліжэнне тэматыкі 
даследаванняў да патрэб сістэмы 
адукацыі нашага рэгіёна, асваенне 
новых форм і метадаў НДР і НДРС – 
актуальныя задачы навуковай работы, 
якія стаяць перад факультэтам 
пачатковай і музычнай адукацыі на 
парозе 60-годдзя з дня заснавання. 

Д.А. ДОЎГАЛЬ, 
намеснік дэкана 

па навуковай рабоце ФПіМА.

Факультэт пачатковай і музычнай адукацыі
На перакрыжаванні навукі і практыкі

Дэлегацыя факультэта на канферэнцыі 
ў Горацкім педкаледжы

Дацэнт Л.І. Шапавалава на пленарным 
пасяджэнні Паліванаўскіх чытанняў (г. Смаленск)

На факультэце сёння дзейнічаюць тры кафедры: кафедра педагогікі 
і методыкі пачатковага навучання (загадчык – дацэнт С.П. Чумакова), 
кафедра беларускай і рускай моў (загадчык – дацэнт А.А. Папейка) 
і кафедра музычнага выхавання і харэаграфіі (загадчык – дацэнт 
П.П. Забелаў). Сумеснымі намаганнямі прафесарска-выкладчыцкага 
складу гэтых падраздзяленняў ажыццяўляюцца навуковыя даследаванні 
па шэрагу актуальных кірункаў: “Навукова-метадычнае забеспячэнне 
падрыхтоўкі настаўніка пачатковых класаў ва ўмовах інавацыйнага 
развіцця сістэмы адукацыі”, “Актуальныя праблемы беларускага і 
рускага мовазнаўства”, “Педагогіка музычнай адукацыі эўрыстычнага 
тыпу”, “Навукова-метадычнае забеспячэнне прафесійнай падрыхтоўкі 
спецыялістаў агульнай музычнай адукацыі”. 

Дыпламант Міжнароднага 
конкурсу педагагічнага майстэр-
ства Глеб Старавойтаў


